
EMPANGAN-EMPANGAN PULAU PINANG PADA TAHAP OPTIMUM (MELEBIHI 90%)
MENJELANG MUSIM KERING AKAN DATANG

Kapasiti efektif 2025
23.12.2025 Terendah pada 1.1.2025
2025
Empangan Teluk 98.9% 45.3% 61.7%
Bahang pada 11.4.2025
Empangan Air Itam 93.4% 49.1% 76.7%
pada14.8.2025
Empangan Mengkuang 90.0%
Diperbesarkan (EMD) 92.2% Pada 24.1.2025 91.2%

PULAU PINANG, Selasa, 23.12.2025: Buat pertama kali sejak tahun 2017, kapasiti efektif
Empangan Air Itam dan Empangan Teluk Bahang masing-masing telah melebihi paras
90% pada penghujung Disember.

Sementara itu, rizab Empangan Mengkuang yang Diperbesarkan (yang dibuka semula
pada Januari 2021 selepas kapasiti efektifnya dinaik taraf sebanyak 393%) juga melebihi
paras 90%.

Ini bermakna kapasiti efektif ketiga-tiga empangan utama di Pulau Pinang berada pada
tahap optimum sehingga 23.12.2025, menjelang musim kering akan datang yang dijangka
bermula pada Januari 2026.

Faktor utama yang menyumbang kepada status optimum empangan-empangan ini ialah
jumlah hujan yang tinggi di kawasan tadahan air (KTA) empangan dalam tempoh
September — November 2025, terutamanya berikutan musim Monsun Timur Laut yang
dipengaruhi oleh fenomena iklim La Nifia.

Hujan direkod di kawasan 1.9.2025 — 1.12.2025 - Jumlah

tadahan air (KTA) 30.11.2025 23.12.2025

Empangan Teluk Bahang 1,265mm 22mm 1287mm
Empangan Air Itam 744mm 48mm 792mm

Empangan Mengkuang

Diperbesarkan (EMD)* 1,864mm 150mm 2,014mm
*EMD merupakan “skim simpanan air pam” yang diisi semula terutamanya dengan
air mentah dari Sungai Kulim semasa musim hujan.

Faktor yang turut menyumbang ialah pelaksanaan oleh PBAPP:

o Pelan Tindakan Empangan Air Itam (AIDAP) dilaksanakan bagi menyokong
pengisian semula empangan berkapasiti 2,159 juta liter (JL) dengan lebih efisien.
Bagi meminimumkan pelepasan, PBAPP telah mengepam air ke kawasan
perkhidmatan Air Iltam dan Farlim dari Loji Rawatan Air (LRA) Sungai Dua di tanah
besar serta mengoptimumkan abstraksi air mentah dari dua (2) muka sauk
sekunder, iaitu muka sauk Main dan muka sauk Tat. Untuk makluman, kapasiti
efektif Empangan Air Itam telah susut sehingga 49.1% pada Ogos 2025 susulan
cuaca kering.

o Pengisian semula strategik Empangan Teluk Bahang berkapasiti 18,240 juta liter
(JL) dengan air mentah yang disalurkan dari dua (2) kawasan tadahan air (KTA)
lain, iaitu KTA Batu Ferringhi dan KTA Sungai Pinang. PBAPP turut
mengoptimumkan penggunaan air mentah dari Batu Ferringhi bagi menyokong
operasi Loji Rawatan Air (LRA) Batu Ferringhi untuk meminimumkan pelepasan
air. Harap maklum, kapasiti efektif Empangan Teluk Bahang telah menurun
sehingga 45.3% pada April 2025 apabila berlaku taburan hujan yang rendah di
KTA empangan tersebut.

o Protokol berterusan dilaksanakan bagi memaksimumkan abstraksi air mentah dari
Sungai Muda serta meminimumkan pelepasan air daripada EMD yang berkapasiti
86,400 juta liter (JL), kecuali dalam situasi kecemasan atau krisis. Sehubungan itu,
kapasiti efektif EMD secara umumnya kekal konsisten sepanjang tahun.

Dengan paras air Sungai Muda yang berada antara 2.15 meter dan 2.56 meter di muka
sauk Lahar Tiang sehingga bulan ini, PBAPP telah dapat mengabstrak air mentah secara
cekap bagi menyokong operasi rawatan air terawat di Loji Rawatan Air (LRA) Sungai Dua.
Paras abstraksi air mentah yang dianggap “selamat” bagi PBAPP ialah 2.0 meter.

Sementara itu, kapasiti Empangan Muda dan Empangan Beris di Kedah, yang dibina
untuk melepaskan air ke Sungai Muda, dilaporkan telah pulih kepada masing-masing
97.5% dan 99.2% pada 18.12.2025.

Paras optimum empangan: Konteks sejarah

Dari sudut sumber air, Pulau Pinang berada dalam kedudukan terbaik dalam tempoh
lapan (8) tahun untuk menghadapi musim kering yang akan datang.

Kali terakhir Empangan Air Itam dan Empangan Teluk Bahang masing-masing
mencatatkan kapasiti efektif melebihi 90% pada 21 Disember (sebelum musim kering
Januari) adalah lapan tahun lalu. Pada 21.12.2017, kapasiti efektif Empangan Air Itam
dan Empangan Teluk Bahang masing-masing berada pada 93.9% dan 99.3%.

Sila rujuk “Lampiran A” bagi carta yang memaparkan trend kapasiti efektif tiga (3)
empangan utama Pulau Pinang bagi bulan Disember dari tahun 2017 hingga 2025.

Empangan-empangan Pulau Pinang Pada Tahap Optimum (Melebihi 90%) Menjelang Musim Kering Akan
Datang / Page 2 of 4



PBA

Perbadanan Bekalan Air
Pulau Pinang Sdn Bhd
199901001061 (475961-X)

(i

keperluan bekalan air anda

Meeting all your water supply needs

Pandangan Ke Hadapan

Status yang memberangsangkan bagi tiga (3) empangan utama Pulau Pinang memberi
petanda positif terhadap kedudukan bekalan air negeri ini menjelang sambutan Krismas
2025 dan Tahun Baru 2026.

Walau bagaimanapun, harap maklum bahawa taburan hujan di Pulau Pinang
menunjukkan trend penurunan pada Disember 2025. Ramalan cuaca menunjukkan
bahawa musim kering pada awal tahun 2026 dijangka bermula sekitar minggu kedua
bulan Januari.

Bulan Februari dan Mac 2026, iaitu ketika sambutan Thaipusam, Tahun Baharu Cina dan
Hari Raya Aidilfitri, diramalkan sebagai bulan-bulan kering.

Sehubungan itu, pelepasan air yang ketara dijangka berlaku di Empangan Air Iltam dan
Empangan Teluk Bahang bagi menyokong keperluan air semasa musim perayaan serta
peningkatan kehadiran tetamu luar dan pelancong. Diharapkan akan terdapat taburan
hujan pada April dan Mei 2026 bagi mengisi semula rizab empangan.

Terus gunakan air secara berhemah

Sambil mengucapkan Selamat Hari Krismas 2025 dan Selamat Tahun Baharu 2026
kepada seluruh rakyat Pulau Pinang, PBAPP juga ingin mengingatkan semua pengguna
air agar terus menggunakan air secara berhemah.

Walaupun Pulau Pinang kini berada dalam kedudukan yang baik dari segi rizab air
empangan, kita masih merupakan sebuah negeri yang berdepan tekanan bekalan air dan
bergantung kepada satu sumber air mentah utama sahaja (Sungai Muda) buat masa ini.
Kesan perubahan iklim terhadap operasi bekalan air di Pulau Pinang pada tahun 2026
juga tidak dapat dipastikan.

Pengguna yang mengamalkan penggunaan air secara berhemah di rumah bukan sahaja
membantu menjimatkan sumber air, malah dapat mengurangkan bil air.

Untuk panduan penjimatan air yang praktikal, sila layari www.pba.com.my.

Terima kasih.

Dikeluarkan oleh : Syarifah Nasywa bt Syed Feisal Barakbah
Seksyen Komunikasi Korporat
Email : syarifah@pba.com.my

Lampiran A: KAPASITI EFEKTIF EMPANGAN PULAU PINANG DALAM BULAN

23.12.2025 | Kapasiti Empangan Teluk Bahang pada 98.9% | Teluk Bahang Dam effective capacity at 98.9%. © PBAPP 2025



city at 92.2%. © PBAPP 2025

23.12.2025 | Kapasiti Empangan Air ltam pada 93.4% | Air Itam Dam effective capacity at 93.4%. © PBAPP 2025




